
Қазақстан Республикасының Бірінші Президенті күніне арналған «Сейфуллин оқулары – 9: жоғарғы
білім және ғылым дамуындағы жаңа бағыт» атты Республикалық ғылыми-теориялық конференция
материалдары = Материалы Республиканской научно- теоретической конференции «Сейфуллинские
чтения – 9: новый вектор развития высшего образования и науки» посвященная дню Первого
Президента Республики Казахстан. – 2013. – Т.1, ч.1 – Б. 253-255

ҚАРАҒАНДЫ ОБЛЫСЫ ЖАҒДАЙЫНДА ӘРТҮРЛІ ТОПЫРАҚ ӨҢДЕУ
ТЕХНОЛОГИЯЛАРЫНЫҢ АЯСЫНДА ЖАЗДЫҚ ЖҰМСАҚ БИДАЙДЫҢ

АСТЫҚ ӨНІМІ

Әрінов Қ.К., Әрінов Б.К., Базарбаев Б.Б.

Ауыл шаруашылығын, әсіресе, ауыл шаруашылығы өніміне өсіп отырған
жаһандық сұраныс жағдайында ауқымды жаңғырту қажет. Әлемдік азық-түлік
нарығының көшбасшысы болу және ауыл шаруашылығы өндірісін арттыру үшін
бізге егістік алаңын ұлғайту, егістік түсімін, ең алдымен жаңа технологиялар
енгізу есебінен елеулі көтеру қажет.

Біз экологиялылыққа баса назар аудара отырып, ұлттық бәсекеге қабілетті
брендтер құруға тиіспіз. Нәтижесінде агроөнеркәсіптік кешеннің алдына
экологиялық таза өндіріс саласындағы жаһандық көш басшысы болуымыз керек
[1].

Елімізде 2010 жылы астық дақылдарының егіс көлемінің 11,2 млн га немесе
67% минималды және нөлдік технологияларды қолданды. Осының ішінде астық
дақылдарының 45% егіс алқабы заманауи жоғары өнімділікті кешенді
сепкіштермен себілді. Бұл астық дақылдары өнімінің қолайсыз ауа- райы
жағдайларына тәуелділігін төмендетіп, соңғы жылдары тұрақты өнім алуды
қамтамасыз етті [2].

Осы мақсатпен біздің зерттеулеріміз Қарағанды облысы Осакаровка ауданы
«Азнабай» ұжымдық шаруашылығында жүргізілді. Зерттеу обьектісі ретінде
жаздық жұмсақ бидайдың Карагандинская 22 сортын күңгірт қара-қоңыр
топырағында дәстүрлі (негізгі өңдеу аудара жыртылған), жазықтілгішті және
минималды технологиялары бойынша тыңайтқыш енгізілген (Р20) және
енгізілмеген (Р0) танаптарда жүргізілді. Себу жұмыстары 24-25 мамырда, СЗС-2,1
агрегатымен жаппай қатардағы себу тәсілімен бір мерзімде аммофос (NH4H2 PO4)
тыңайтқышының фосфор мөлшерін 20 кг/га ә.е.з. енгізілді.

Зерттеу мақсаты - жаздық жұмсақ бидайды әртүрлі топырақ өңдеу
технологиялары аясында өсіргенде астық өнімінің қалыптасуын зерттеу.

Зерттеу міндеттері:
- минималды және дәстүрлі технологияларда жаздық жұмсақ бидай өнімінің

қалыптасуын зерттеу;
- жаздық жұмсақ бидайдың ылғалресурсүнемдегіш өсіру технологиясын

жасау және жетілдіру.
Қарағанды облысы күңгірт қара-қоңыр топырағында жаздық жұмсақ

бидайды өсірудің дәстүрлі (негізгі өңдеу аудара жыртылған), жазықтілгішті және
минималды технологияларының тиімділігін анықтау мақсатында топырақ
келесідей өңделді. Дәстүрлі технология бойынша алғы дақылды жинап алғаннан



кейін топырақтың жыртылатын қабатын 16-18 см соқамен аудара жыртылды, ерте
көктемде жеңіл тырмалармен (БМШ-15) ылғал жабу жұмыстары жүргізілді.
Жазықтілгішті технолгияда күзде ПГ-3-5 агрегатымен 14-16 см тереңдікте
топырақ қопсытылды.

Біздің зерттеулерімізде жаздық жұмсақ бидайды дәстүрлі технологиямен
өсіргенде тыңайтылмаған аясында танаптық өнгіштігі 68,3%, ал тыңайтылған
аяда 70,0%, өсімдіктердің сақталуы тыңайтылмаған аяда 93,1%, тыңайтылған аяда
сәйкесінше 94,7% болды. Минималды технологиямен дайындаған танапта
тыңайтылмаған аясында өнгіштігі 69,6%, ал тыңайтылған аяда 74,0%,
өсімдіктердің сақталуы сәйкесінше 94,7%, 96,3% болды (1-кестеде).

1 кесте – Жаздық жұмсақ бидайдың әртүрлі өсіру технологиясына
байланысты танаптық өнгіштігі және өсімдіктің сақталуы, 2013 жылғы

Дәстүрлі технология (негізгі өңдеу аудара жыртылған)
1Тыңайтылмаған (Р0) 205 191 68,3 93,1
2Тыңайтылған (Р20) 211 200 70,0 94,7

Жазықтілгішті технология
1Тыңайтылмаған (Р0) 207 194 69,0 93,7
2Тыңайтылған (Р20) 217 207 72,3 95,3

Минималды технология
1Тыңайтылмаған (Р0) 209 198 69,6 94,7
2Тыңайтылған (Р20) 222 214 74,0 96,3

Дәнді дақылдардың өнімін басқару - өнімділік құрылым элементтерінің
барлығының көрсеткіштерін мүмкіндігінше жоғарылату мақсатында өсімдікке
әсер ету [3].

Біздің зерттеулерімізде өнімділік құрылым элементтерінің жаздық жұмсақ
бидайды дәстүрлі технологиямен өсіргенде тыңайтылмаған танапта егінді жинау
алдындағы өсімдіктер саны 191 м2, 1 масақтағы дәндер саны 21 дана, 1000 дәннің
массасы 30,0г, биологиялық өнімділігі 13,2 ц/га, нақты өнімділігі 12,0 ц/га болса,
тыңайтылған танапта егінді жинау алдындағы өсімдіктер саны 200 м2, 1
масақтағы дәндер саны 23 дана, 1000 дәннің массасы 31,0г, биологиялық
өнімділігі 15,6 ц/га, нақты өнімділігі 13,8 ц/га болды. Минималды технологиямен
дайындаған танапта тыңайтылмаған аяда (нұсқада) егінді жинау алдындағы
өсімдіктер саны 198 м2, 1 масақтағы дәндер саны 23 дана, 1000 дәннің массасы
30,0г, биологиялық өнімділігі 15,0 ц/га, нақты өнімділігі 13,4 ц/га болса,
тыңайтылған аяда егінді жинау алдындағы өсімдіктер саны 214 м2, 1 масақтағы



дәндер саны 25 дана, 1000 дәннің массасы 32,6г, биологиялық өнімділігі 19,1 ц/га,
нақты өнімділігі 17,2 ц/га болды.

2 кесте – Жаздық жұмсақ бидайдың әртүрлі өсіру технологиясына
байланысты өнімділік құрылым элементтері, 2013 жылғы

Дәстүрлі технология (негізгі өңдеу аудара жыртылған)
1Тыңайтылмаған (Р0) 191 1,1 21 30,0 13,2 12,

0
2Тыңайтылған (Р20) 200 1,1 23 31,0 15,6 13,

8
Жазықтілгішті технология

1Тыңайтылмаған (Р0) 194 1,1 22 30,6 14,3 13,
0

2Тыңайтылған (Р20) 207 1,1 24 31,8 17,3 15,
2

Минималды технология
1Тыңайтылмаған (Р0) 198 1,1 23 30,0 15,0 13,

0
2Тыңайтылған (Р20) 214 1,1 25 32,6 19,1 17,

2

Сонымен зерттеу жұмыстарының нәтижелері бойынша жаздық жұмсақ
бидайды дәстүрлі (негізгі өңдеу аудара жыртылған), жазықтілгішті және
минималды технологияларда өсіргенде, минималды технологияда өнімділік
құрылым элементтері жоғары сәйкесінше астық өнімі 1,0-2,8 ц/га артты.
Тыңайтқыш енгізілмеген танапта, енгізілгенге қарағанда өсіп-даму кезеңі 2-3
тәулікке қысқарады.


